
Надзори врз радиодифузери, оператори на јавни електронски комуникациски мрежи, печатени медиуми и онлајн медиуми -интернет портали
Радиодифузери

Редовен административен надзор за исполнувањето на обврските од членот 62 став 6 од ЗААВМУ и член 21 од Правилникот за минимални технички, просторни, финансиски и кадровски услови за добивање дозвола за радио и телевизиско емитување е извршен врз телевизија Едо. При надзорот беше констатирано дека радиодифузерот не ги исполнува минималните кадровски услови утврдени во Правилникот за минимални технички, просторни, финансиски и кадровски услови за добивање дозвола за радио и телевизиско емитување. 
Откако помина рокот за законско усогласување со мерките јавна опомена, извршени се контролни надзори врз радијата Модеа и Јехона, за да се утврди дали радиодифузерите постапиле по изречените мерки. Контролен административен надзор врз радио Јехона е извршен за обврската за објавување на информациите коишто треба да се направат достапни за корисниците согласно ЗААВМУ. Врз радиото Модеа е извршен контролен програмски надзор за правилата за емитување комерцијална комуникација. Надзорите покажаа дека радиодифузерите во целост постапиле по решенијата за изрекување мерка јавна опомена.
Оператори на јавни електронски комуникациски мрежи

Агенцијата изврши редовни програмски надзори врз операторите Теленет Ком, Мултимедија Нетворк Л и Пет Нет за обврската во програмскиот пакет којшто го реемитуваат задолжително и бесплатно да ги обезбедат програмските канали на Јавниот радиодифузен сервис, како и за обврските за регистрација на програмски сервиси во Агенцијата и титлување на програмите коишто ги реемитуваат. При надзорите не се констатирани прекршувања.

АВМУ со реакција за упатените закани кон новинарот Александар Видиновски
Агенцијата за аудио и аудиовизуелни медиумски услуги на 4 февруари, преку соопштение за јавност изрази сериозна загриженост за нападите, омаловажувањата и смртните закани упатени кон новинарот на Канал 5 Телевизија, Александар Видиновски, по неговата објава на социјалните мрежи во врска со непрописно паркирани возила на тротоарот пред Амбасадата на Република Бугарија во Скопје.
Во соопштението беше посочено дека oвие постапки претставуваат директен напад врз безбедноста на новинарите и сериозно загрозување на слободата на изразување и правото на јавноста да биде информирана. Новинарите имаат право и обврска да известуваат за прашања од јавен интерес, без да бидат изложени на притисоци, закани или насилство. Особено загрижуваат смртните закани, кои претставуваат кривично дело и бараат итно и ефикасно постапување од надлежните институции. Агенцијата очекува институциите со должно внимание да ги разгледаат овие случаи и да обезбедат соодветна заштита, со што ќе придонесат кон јасна и доследна практика дека заканите, говорот на омраза и онлајн насилството кон новинарите се недозволиви.



Агенцијата за аудио и аудиовизуелни медиумски услуги на сите радиостаници во земјава им го честиташе Светскиот ден на радиото и ги повикуваше да дадат сопствен придонес во неговото одбележување.

    Печатени медиуми

Извршен е редовен административен надзор врз издавачите на печатени медиум: РЕПРО ПРИНТ издавач на „Нова Македонија“; СЛОБОДЕН издавач на „Слободен печат“; ВЕЧЕР ПРЕС издавач на „Вечер“; КОХА ПРОДУЦТИОН издавач на „Коха“; МЕДИА ПЛУС ФОКУС издавач на „Фокус“; ЈЕНИ БАЛКАН издавач на „Бахче“; АТВ МЕДИА КОМПАНИ издавач на „Лајм“; ЕУРО-МАК КОМПАНИ издавач на „Економија и бизнис“; ЗЕНИТ ПРЕС издавач на „Зенит“; НАРОДЕН ЛЕКАР издавач на „Народен лекар“; МЕДИУМ БОЈА 43 издавач на „Штипски глас“; КОЛОР МЕДИА ПЛУС издавач на „Убавина и здравје“; БИРО ПРЕС издавач на „Порта3; ВИЗИОНИ М издавач на „Шења“; КЛИКЕР МАРКЕТИНГ издавач на „InStore и ИНОВАТОР ЈСМС ТЕСЛА издавач на „БАЛКАНиУМ“. 

Предмет на надзор беше обврската од членот 14 став 1 од Законот за медиуми, кој се однесува на објава на податоци за назив и адреса на седиштето и уредништвото на издавачот на медиум, име на одговорното лице на издавачот на медиум, име и презиме на одговорниот уредник, односно уредниците во согласност со внатрешната организација на уредништвото и назив и адреса на печатницата и датумот на печатење или препечатување, како и бројот на печатени примероци, кога се работи за печатен медиум“. Со надзорот е констатирано дека издавачот на „БАЛКАНиУМ“, во изданието бр. 42 за февруари 2026 година, не ја исполнило во целост обврската од член 14 став 1 од Законот за медиуми. 

Онлајн медиуми-интернет портали 

Агенцијата за аудио и аудиовизуелни медиумски услуги изврши редовни административни надзори врз 50 издавачи на 59 онлајн медиуми-интернет портали. Предмет на надзор беше обврската од членот 14 став 1 од Законот за медиуми, според која издавачот на онлајн медиумот – интернет порталот е должен на видно место за секој поединечен носител на содржина да обезбеди објавување на податоците за назив и адреса на седиштето и уредништвото на издавачот на медиум, име на одговорното лице на издавачот на медиум, и име и презиме на одговорниот уредник, односно уредниците во согласност со внатрешната организација на уредништвото.
При надзорите е констатирано прекршување на 14 став 1 од Законот за медиуми кај три онлајн медиуми – интернет портали односно Друштвото за информатички, технички и консултантски услуги ДМС КОМУНИКАЦИЈА ДООЕЛ Скопје, издавач на „Скопје Инфо“ (www.skopjeinfo.mk); Друштвото за медиуми, трговија и услуги Н&М МЕДИА ГРУПА ДООЕЛ Скопје, издавач на „Национал“ (www.nacionalno.mk) и Друштвото за маркетинг, трговија и услуги во медиумите и информирањето НИСТОРИ ДООЕЛ с.Стримница-Желино, издавач на „Нистори“ (www.nistori.mk).

